
1996.

Undirritaður hefur starfað sem lögfræðingur hjá lögregiustjóranum á Akureyri 
síðan 1990, með eins árs hléi, þegar ég var kennari við Viðskiptaháskólann á 
Bifröst. Ég starfa einnig sem stundakennari við Háskólann á Akureyri. Ég 
útskrifaðist frá Háskóia Islands árið 1987, og íyrstu tvö árin starfaði ég hjá 
sýslumanninum á Seyðisfirði, þar sem ég dæmdi meðal annars sakamál. Síðan 
ég byrjaði að starfa hjá sýslumanninum á Akureyri, hef ég séð um stjórn 
lögreglurannsókna, að svo miklu leyti sem aðkomu lögfræðings er þörf að 
þeim og ég hef flutt lang flest sakamái sem hér hafa verið höfðuð síðan 1992. 
Ég tel mig því hafa nokkuð vit á lögreglumálum og tel því rétt að benda á 
nokkur atriði sem ég tel að hafa beri í huga við umflöllun á þessu frumvarpi. 
Áður en ég set þessa punkta niður tel ég mig geta fullyrt að það er enginn 
eðlismunur á lögreglumálum í Reykjavík og „úti á landf‘. Eini munurinn er sá 
að á Reykjavíkursvæðinu er meira af þeim, vegna íbúafjölda. Hafa ber í huga 
að á Norðurlandi búa rúmiega 10% þjóðarinnar.

1. Það er mat undirritaðs að bæði fjárhagsleg og fagleg rök séu með því að 
fækka lögreglustjóraembættunum enn frekar en gert í frumvarpinu. Hægt 
er að hugsa sér að það verði bara einn lögreglustjóri á öllu íslandi, en ég 
tel heppiiegra að embættin verði fleiri og þá ekki síst með hliðsjón af 
samkeppnissjónarmiðum. Það er mín skoðun að heppilegt sé að hafa fleiri 
stofnanir en eina á hliðsettu sviði, þar sem það er hægt. Þær geta og munu 
þá væntanlega bera árangur sinn saman og stjómvöld geta frekar metið 
árangur þeirra. Þegar stofnunin er ein er mitt mat að töluverð hætta sé á 
að starfsemin leysist að einhverju leyti upp í hroka og sjálfmiðun. 
Undirritaður telur landfæriieg rök hníga í þá átt að hafa embættin 5.. Með 
því mun sparast töluverðar fjárhæðir í yfirstjórn, sem þá er hægt að nota til



að bæta hina raunverulegu löggæslu eða nota í eitthvað sem er 
nauðsynlegra en að halda uppi yfirstjórnendum.

2. í athugasemdum með frumvarpinu kemur fram að ekki hafi reynst vel, 
það fyrirkomulag að fela rannsóknardeildum að rannsaka stærri og 
alvarlegri brot utan umdæmis viðkomandi lögreglustjóra. Þessi fullyrðing 
er sett fram í frumvarpinu, en ekki rökstudd frekar. Ég tel mig geta fullyrt 
að þetta er ekki rétt og hér á Norðurlandi hefur þetta fyrirkomulag reynst 
vel. Þetta hefur leitt til mun hraðari afgreiðslu stærri mála og faglegri 
vinnubragða við lögreglurannsóknir.

Tekið skal fram að löngu fyrir 2007 hafði rannsóknardeildin á Akureyri, 
að nokkru teldð yfir alvarleg mál, a.m.k. þegar mál komu upp við 
embættin á Norðurlandi vestra, þrátt fyrir að á þeim tíma væri starfandi 
einn rannsóknarlögreglumaður á Sauðárkróki.

Árin 2007 til 2010, var aðkomu rannsóknardeildar lögreglunnar á 
Akureyri, þörf í um 30 málum á ári, utan umdæmisins á Akureyri. Sum 
árin voru þau fleiri en önnur færri. Þetta voru mál sem komu upp í 
umdæmum lögreglunnar á Blönduósi, Sauðarárkróki og Húsavík. Þetta 
voru aðallega kynferðisbrot.

Þetta er mjög gróf tölfærði tekin saman í snarheitum, en undirritaður er 
tilbúinn til að taka saman eða láta talca saman betri sundurliðun ef áhugi er 
á því. Af þessum málum eru um það bil 10 á hverju ári, frá bæði 
Blönduósi og Sauðárkróki.

Rannsólaiardeild lögreglunnar á Akureyri tók yfir þessar rannsóknir án 
nolckurra viðbótarfjárheimildar, þannig að embættið á Akureyri, hefur 
greitt þessa vinnu af sínum fjárheimildum.

Að mínu mati var það til töluverðar bóta þegar stjórn þessara alvarlegri 
mála á Norðurlandi, var færð undir lögreglustjórann á Akureyri, og þá 
aðallega vegna þess að lögreglumennirnir sem unnu rannsóknina gátu 
borið mál undir yfirmenn sína og þá aðila sem þeir voru vanir að starfa 
með, í stað þess að lögreglumenn hér frá Akureyri, væru allt í einu farnir 
að vinna undir stjórn lögreglustjóra í öðru umdæmi, lögreglustjóra sem 
hafði mun minni reynslu af rannsóknum alvarlegra mála, en 
lögreglumennirnir sjálfir á vettvangi.

Eitt af þeim atriðum sem hafa ber í huga í þessu sambandi er að síðan 
2007, hafa brotaþolar, t.d. brotaþolar í kynferðisbrotum, lýst þeirri afstöðu 
sinni að þeim finnist betra að það séu ekki menn í þeirra nærumhverfi sem



rannsaki málin, þ.e. þeim finnst þægilegra að þeir komi einhverstaðar að 
og þeir/þær þeldd ekki lögreglumennina sem rannsaki málið.

Annað atriði sem vert er að athuga er að rannsóknarlögreglumenn þurfa 
stöðugt þjálfun í starfí. Þjálfun sem ekki fæst með öðrum hætti en að 
rannsaka máí. Að mínu mati hefur lögreglan á Akureyri varla nægilega 
mörg alvarleg mál til að fást við til að halda þjálfuninni og hvað er þá 
hægt að segja um lögregluna á Norðurlandi vestra. Þessi fáu mál sem 
komið hafa frá vestara svæðinu hafa verið ágæt til að halda færninni við.

Ég sé fyrir mér að það verði bara einn rannsóknarlögreglumaður í 
lögreglunni á Norðurlandi vestra. Rannsóknarlögreglueining með einn 
lögreglumann er mjög óheppileg. Rannsóknarlögreglumenn þurfa helst að 
starfa tveir eða fleiri saman að alvarlegum rannsóknum, til þess geta rætt 
sín á milli, yfirheyrt fleiri en einn aðiía samtímis og bara efla yfirsýnina 
með rökræðum um málið. Starf venjulegs lögreglumanns og 
rannsóknarlögreglumanns er nefnilega töluvert ólíkt og venjulegri 
lögreglumenn eru kannski ekki færir um að taka þátt í rannsóknum og 
greiningu á alvarlegri afbrotum.

3. Það fyrirkomulag staðgengill lögreglustjóra utan Reykjavíkur og 
Suðurnesja, þurfi ekki að vera lögfræðingar telur undirritaður að gangi 
ekki upp á meðan lögreglustjórar fara með stóran hluta af álcæruvaldinu í 
landinu. Ég get reyndar alls ekki séð neinn mun á þörf eða starfi 
staðgengils, eftir því hvar á landinu starfið er.

4. í frumvarpinu er álcvæði til bráðabirgða sem að mati undirritaðs er 
sérstakt, þar sem segir að þeir sem settir eða skipaðir eru lögreglustjórar 
núna skuli njóta forgangs til skipunar í hin nýju embætti. Ekki eru gerðar 
athugasemdir við annað en það að sérstakt er að settir lögreglustjórar skuli 
njóta þessa forgangs. Þeir gegna núna störfum sem þeir hafa verið settir í 
án auglýsingar og mati á hæfni umsækjanda. Þessir settu lögreglustjórar 
eru allir með minni reynslu í lögreglustjórn en flestir sýslumenn sem 
misstu lögreglustjórnina 2007, fyrir utan að það er ekki eðlilegt að mínu 
mati að menn sem ekki hafa fengið stöðu sína eftir auglýsingu og 
hæfnismat, hafi forgang til skipunar í þessi störf.

Akureyri, 23. maí 2011.


